
МОҲИЯТИ ИҚТИСОДӢ ВА ТАСНИФОТИ ДОРОИҲОИ ТАШКИЛОТ
Зиёд гаштани майлу рағбати олимон ба масъалаҳои идоракунии дороиҳо солҳои охир бо вайрон гаштани муносибатҳои иқтисодӣ байни субъектони иқтисодӣ, пардохтнопазир будани ташкилот ва дигар руйдодҳои манфӣ ки дар раванҳои иқтисодӣ дида мешаванд вобаста аст. Масъалаҳои асосие, ки ширкатҳо дар идоракунии дороиҳои рӯ ба рӯ мешаванд, ин пеш аз ҳама зарурияти ташаккулёбии сиёсати идоракунии дороиҳои ташкилот, ки манфиатҳои тарафҳо ва номуайяниҳои мавҷударо дарбар мегиранд мебошад. 

Саҳми калонро бо тадқиқотҳои худ дар масъалаҳои идоракунии дороиҳои ташкилот олимони хориҷа ба монанди Бланк И.А, Ковалев В.В., Пономаренко В.С., Пахомов Ю. М., Кобзев П.М., Чебанов Н. В., Загорский В. С., Мозенков А. В., Кобзев П. М., Репина И. М., Савицкая Г.В., Кондраков Н.П., Бачаров В.В.  гузоштаанд. [1, c. 127].
Дар тадқиқотҳои худ Воробёв Ю.Н.  идоракунии дороиҳоро чунин шарҳ додааст: "идоракунии дороиҳо - ин қисмати муҳими менеҷменти молиявӣ ба ҳисоб рафта дар худ раванди мунтазами таҳлил, пешгӯӣ, банақшагирӣ, ташкил, танзим ва назорати ташаккулёбӣ ва истифодаи 

захираҳои ташкилотро дар бар мегирад."[2, с. 381] 

Ҳамчунин муайянкунии мафҳум ва таснифоти дороиҳо солҳои охир дар тадқиқотҳои олимон ҷой доранд. Олимон мафҳуми дороиҳоро ба таври гуногун маънидод кардаанд. Дар навбати худ Бланк И.А.  мафҳуми дороиҳоро чунин шарҳ додааст: "дороиҳо - ин захираҳои иқтисодии ташкилот дар шакли маҷмӯӣ арзишҳои молумулкие мебошанд, ки дар фаъолияти хоҷагидории онҳо бо мақсади гирифтани фоида истифода мешаванд." [1, с. 19]
Дар стандартҳои байналмилалии ҳисоботи молиявӣ тавсифи зерини дороиҳо оварда шудааст: "дороиҳо - ин захираҳое, ки аз тарафи ташкилот дар натиҷаи рӯйдодҳои гузашта назорат карда шуда аз онҳо воридшавии манфиатҳои иқтисодии оянда интизор аст." [7, с. 43]
Дар адабиёти илмии ғарб, аз тарафи Институти муҳосибонӣ ҷамъиятии дипломдорӣ Амрико (AICPA) тавсифи нисбатан пурраи мафҳуми дороиҳо пешниҳод шудааст: "дороиҳо - ин безургие, ки бо бақияи дебетӣ оварда шуда баъди маҳкам кардани ҳисобҳо бо риояи принсипҳои ҳисобдорӣ мемонад ва ё мондааст ва дар худ ё ҳуқуқи моликият ё арзиши харидашуда ё хароҷотҳои кардашуда ки дар натиҷа ба пайдоиши молу мулк оварда расонидааст инъикос мекунад." [6, с. 127].
Маҷмӯи дороиҳои мавҷудбудаи ташкилот дар адабиёт аз рӯи 

якчанд хусусиятҳо таснифот карда шудаанд. Инчунин  таснифоти 

маъмуле, ки қариб дар тамоми адабиёт оварда шудаанд ин аз рӯи мӯҳлати истифодабарии дороиҳо мебошанд: дороиҳи гардон ва дороиҳои ғайригардон.

Дороиҳои истифодашавандаи ташкилот аз рӯи якчанд хусусиятҳо гурӯҳбандӣ ва ё худ таснифот карда мешаванд. Дар адабиёти илми садҳо таснифоти дороиҳои аз рӯи хусусиятҳо оварда шудаанд. Бо мақсади таъминоти идоракунии самараноки дороиҳо ташкилот бояд дороиҳои худро аз рӯи хусусиятҳо ба гурӯҳҳо тақсим намояд. Бланкн В.И. дар тадқиқотҳои худ аз рӯи хусусиятҳои маҷмӯи дороиҳоро гурӯҳбандӣ кардааст (ҷадвали 1): 

· намуди фаъолият; 

· хусусияти иштирок дар раванди хоҷагидорӣ ва суръати гардиш;

· хусусияти хизмати намудҳои фаъолият;     

· хусусияти ташаккулёбии сарчашмаҳои маблағгузорӣ;

· хусуияти молумулкӣ;

· дараҷаи бозоргирӣ. [4, с. 60]
Ҷадвали 1 - Гурӯҳбандии дороҳои ташкилот аз рӯи хусусиятҳои умумӣ 

	Хусусияти дороиҳо
	Гурӯҳбандии дороиҳо

	Намуди фаъолият
	· Дороиҳои моддӣ
· Дороиҳои ғайримоддӣ
· Дороиҳои молиявӣ

	Хусусияти иштирок дар раванди хоҷагидорӣ ва суръати гардиш
	· Дороиҳои гардон
· Дороиҳои ғайригардон

	Хусусияти хизмати намудҳои фаъолият
	· Дороиҳои амалиётӣ
· Дороиҳои инвеститсионӣ

	Хусусияти ташаккулёбии сарчашмаҳои маблағгузорӣ
	· Дороиҳои маҷмӯи
· Дороиҳои соф

	Хусуияти молумулкӣ
	· Дороиҳои худдӣ
· Дороиҳои иҷоравӣ

	Дараҷаи бозоргирӣ
	· Дороиҳои бозоргириашон мутлақ
· Дороиҳои бозоргириашон баланд
· Дороиҳои бозоргириашон миёна

· Дороиҳои бозоргириашон паст
· Дороиҳои ғайрибозоргир


Сарчашма: Бланк И. А "Управление активами" - К.: "Ника - Ценр", 2000. - 720 с. 

Дар бисёр адабиёти илмӣ таснифоти дороиҳои ташкилот аз рӯи хусусияти иштирок дар раванди хоҷагидорӣ ва суръати гардиш оварда шудаанд: дороиҳои гардон ва дороиҳои ғайригардон. Ҳамчунин дар асоси принсиҳои муҳосибӣ низ дороиҳои ташкилот ба гардон ва ғайригардон таснифот карда мешавад ва идоракунии дороиҳои ташкилотдар асоси чунин таснифот ба роҳ монда мешавад.
Дороиҳои гардон - ин маҷмӯи арзишҳои молу мулкии ташкилот, ки фаъолияти ҷории истеҳсолӣ - тиҷоратии (амалиётӣ) ташкилотро таъмин намуда дар давоми як сикли истеҳсолӣ - тиҷоратӣ пурра истифода мегарданд. Дар таҷрибаи ҳисоб ба онҳо ҳамаи арзишҳои молии (дороиҳо) мӯҳлати истифодаашон на зиёда 1 сол дохил мегарданд.

Дороиҳо ғайригардон - ин маҷмӯи арзишҳои молу мулкии ташкилот, ки чандинбора дар раванди фаъолияти хоҷагидории ташкилот иштирок карда арзиши истифодашудаи  худро ба маҳсулот қисм ба қисм мегузаронанд.  Дар таҷрибаи ҳисоб ба онҳо ҳамаи намуди арзишҳои молу мулкии ташкилот ки мӯҳлати истифодабариашон зиёда аз як сол аст дохил карда мешаванд.


Расми 1. Сохтори дороиҳои ташкилот [5, с. 136]

Номуайянӣ ва ҳамчун натиҷа хавф дар тамоми соҳаҳои ҳаёти инсон ҷой доранд. Номуайянӣ бо ғайриимкон будани муайянкунии ҳолати объект дар оянда дар асоси маълумотҳои мавҷуда вобаста аст. Тамоми фаъолияти ба мақсад равонакардашудаи инсон аз рӯи моҳият ба оянда равона карда шудааст, яъне ҳамавақт байни мақсадҳо ва натиҷаи мақсадҳо фосилаи вақти дорад. Аз ин ҷо бармеояд ки пешгуии натиҷаи ниҳои бо сабаби як қатор омилҳо ғайриимкон мебошад. Ин ҳолати одди сабаби пайдо гаштани категорияҳои хавф ва номуайянӣ гардид. 

Пайдо гаштани номуайянӣ бо сарчашмаҳои иқтисодӣ, сиёсӣ, табиӣ, вақтӣ ва дигар омилҳо ваобастагӣ дорад. Номуайянӣ имкони аз муҳити дохила ва беруна, ҳолатҳои муноқишавӣ, бархӯрди манфиатҳо ва дигар омилҳо пайдо шуданро дорад. Якчанд сабабҳои номуайяниро ҷуд кардан мумкин аст: 

· норасогӣ ва сифати пасти маълумот;

· мавҷудияти унсури номуайянии равандҳои иқтисодӣ;

· мавҷудияти зиддият (дониста ё надониста); 

Мафҳуми "номуайянӣ" бо мафҳуми "хавф" алоқаи зич дорад. Номуайянӣ - ин фаҳмиши нопурра ва ё ноаниқи нишондиҳандаҳои гуногун дар оянда, ки бо сабабҳои гуногун ва пеш аз ҳама аз нопуррагӣ ё ноаниқии маълумот оиди шартҳои қабули қарор аз ҷумла вобаста бо натиҷаҳои он алоқаманд аст пайдо гаштаанд.
Дар натиҷаи омӯзиши моҳият ва таснифоти дороиҳои ташкилот ба чунин хулоса омадам, ки дороиҳо ин объектҳои арзишноки ташкилот буда ҳуқуқи молумулкии он ба ташкилот тааллуқ дорад ва ширкат аз истифодаи онҳо дар оянда гирифтани даромадро интизор аст. Бо мақсади самаранок идоракунии дороиҳои ташкилот онҳо мувофиқи хусусиятҳои умумиашон гурӯҳбанди карда шудаанд. Бо мақсади самаранок идора кардани дороиҳои ташкилот моделҳо ва усулҳои дороиҳои ташкилот ва раванди идоракунии онҳо муайян карда шуда усулҳои муосири идоракунии дороиҳо  истифода бурда шавад беҳтар аст. 

